
КОМИ РЕСПУБЛИКАСА ВЕСЬКӦДЛАН КОТЫРЛӦН

Ш У Ӧ М
Коми Республикалӧн олӧмӧ пӧртысь власьт системаын Коми Республикаса канму чинъясын уджалысь чина йӧзлы командировкаясысь рӧскод бергӧдан мында вежӧм йылысь
Коми Республикаса Веськӧдлан котыр шуис:

1. 2015 воын мыйкӧ кад вылӧ дугӧдлыны вынсӧ «Коми Республикаса гражданскӧй чинъясын уджалысь йӧзлӧн, Коми Республикаса канму гражданскӧй служащӧйяслӧн Россия Федерация мутасын служебнӧй командировкаяскӧд йитчӧм рӧскод бергӧдан ыджда йылысь» Коми Республикаса Веськӧдлан котырлӧн 2006 во моз тӧлысь 18 лунся 203 №-а шуӧмын 1 пунктлӧн «б» пунктувса коймӧд-квайтӧд, дас витӧд абзацъяслысь, «в» пунктувса мӧд абзацлысь Коми Республикаса олӧмӧ пӧртысь власьт системаын Коми Республикаса канму чинын уджалысь йӧз серти, кутшӧмъясӧс пасйӧма «Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпасын 3 статьялӧн 1 юкӧнса 8-12 пунктъясын (водзӧ – Коми Республикалӧн олӧмӧ пӧртысь власьт системаын Коми Республикаса чина йӧз).

2. Индыны, мый 2015 воын Коми Республикалӧн олӧмӧ пӧртысь власьт системаын Коми Республикаса чина йӧзлы командировка местаӧдз да бӧр туйысь рӧскодсӧ, а сідзжӧ олан жыр бронируйтӧмысь да кӧртымалӧмысь рӧскодсӧ бергӧдӧны Коми Республикаса канму гражданскӧй служащӧйяслы индӧм мындаын.
3. Вӧзйыны Коми Республикаса канму власьт мукӧд органлы, Коми Республикаса мукӧд канму органлы ассьыныс удж котыртігӧн вӧдитчыны тайӧ шуӧмлӧн положениеясӧн.

4. Тайӧ шуӧмыс вынсялӧ сійӧс примитан лунсянь да збыльмӧдсьӧ инӧда йитӧдъяс дырйи, кутшӧмъяс артмисны тайӧ шуӧмлӧн 2 пунктын индӧм рӧскод вештӧм могысь, тайӧ шуӧм вынсялӧм бӧрын служебнӧй командировкаӧ мӧдӧдігӧн.

